
జ‌న్‌వాడ‌లోని ఆర్య క‌న్వెష‌న్ హ‌ల్‌లో జ‌రిగిన ఐఎన్‌టీయూసీ వైస్ ప్రెసిడెంట్‌, టీపీసీసీ స్పోక్‌ప‌ర్స‌న్ మొగుళ్ల  రాజిరెడ్డి కూతురు వివాహా-
నికి హాజ‌రై నూత‌న వ‌ధూవ‌రుల‌ను ఆశీర్వ‌దిస్తు న్న వీ3 న్యూస్ ఛాన‌ల్‌, విశ్వంభ‌ర దిన‌ప‌త్రిక ఛైర్మ‌న్ డా. కాచం స‌త్య‌నారాయ‌ణ‌.

ఢిల్లీ రైల్వే స్టేషన్‌లో తొక్కిసలాట

ఢిల్లీ: కుంభమేళాకు వెళ్లే ప్రయాణికులు పోటెత్తడంతో శనివారం రాత్రి న్యూఢిల్లీ 
రైల్వేస్టేషన్లో   తొక్కిసలాట జరిగి 15 మంది మరణించారు. పలువురు గాయప-
డ్డా రు. మృతుల్లో  10 మంది మహిళలు, ముగ్గు రు చిన్నారులున్నారు. 14, 15 
ప్లా ట్‌ఫాంలపై ఈ దుర్ఘటన జరిగింది. ఘటనపై ప్రధాని మోదీ దిగ్భ్రాంతి వ్యక్తం 
చేశారు. మృతులకు సంతాపం తెలిపారు. గాయపడినవారు త్వరగా కోలుకోవా -
లని ఆకాంక్షించారు. అయితే మృతులపై రైల్వేశాఖ అధికారికంగా ఎటువంటి 
ప్రకటన చేయలేదు. ఘటనపై మాత్రం అత్యున్నత స్థా యి విచారణకు ఆదేశిం-
చింది.తొక్కిసలాటలో మరణాలు చోటుచేసుకున్నట్లు  రక్షణ మంత్రి రాజ్‌నాథ్‌ 
సింగ్, దిల్లీ లెఫ్టినెంట్‌ గవర్నర్‌ వీకే సక్సేనా ధ్రువీకరించారు. తొక్కిసలాట నే-
పథ్యంలో రద్దీని నివారించేందుకు నాలుగు ప్రత్యేక రైళ్లను ఏర్పాటు చేశామని 
రైల్వే మంత్రి అశ్వినీ వైష్ణవ్‌ తెలిపారు. అనూహ్య రద్దీ కారణంగా తొక్కిసలాట 
జరిగినట్లు  వెల్లడించారు. 14వ నంబరు ప్లా ట్‌ఫాంపై ప్రయాగ్‌రాజ్‌ ఎక్స్‌ప్రెస్‌ 
నిలిచి ఉండడంతో మహా కుంభమేళాకు వెళ్లే భక్తులు అక్కడకు చేరుకున్నారు. 
స్వతంత్ర సేనాని ఎక్స్‌ప్రెస్, భువనేశ్వర్‌ రాజధాని ఎక్స్‌ప్రెస్‌ రైళ్లు  ఆలస్యం 
కావడంతో వాటి కోసం వచ్చిన ప్రయాణికులు అదే సమయంలో 12, 13, 14 
నంబరు ప్లా ట్‌ఫాంలపై ఉన్నారు. దీంతో ఒక్కసారిగా అక్కడ రద్దీ పెరిగిపోయి 
తొక్కిసలాటకు దారితీసినట్లు  భావిస్తున్నారు.

బెజవాడలో మ్యూజికల్ నైట్ 
ఒకే టేబుల్‌పై చంద్రబాబు, పవన్ కల్యాణ్, బాలకృష్ణ

విజ‌య‌వాడ‌ : తలసేమియా బాధిత చిన్నారులను ఆదుకునేందుకు నిధుల 
సేకరణ కోసం ఎన్టీఆర్ ట్రస్ట్ విజయవాడలో యుఫోరియా మ్యూజికల్ నైట్ 
పేరిట కార్యక్రమం ఏర్పాటు చేసింది. టాలీవుడ్ మ్యూజిక్ డైరెక్టర్ తమన్ సంగీత 
సారథ్యంలో ఈ మ్యూజికల్ నైట్ జరిగింది. 
బెజవాడ ఇందిరాగాంధీ మున్సిపల్ స్టేడియంలో ఏర్పాటు చేసిన యుఫోరియా 
మ్యూజికల్ నైట్ కార్యక్రమానికి సీఎం చంద్రబాబు, డిప్యూటీ సీఎం పవన్ 
కల్యాణ్, హ్యాట్రిక్ ఎమ్మెల్యే, సినీ నటుడు నందమూరి బాలకృప్ణ తదితరులు 
హాజరయ్యారు. ఈ సందర్భంగా చంద్రబాబు, పవన్, బాలయ్య ఒకే టేబుల్ 
వద్ద కూర్చుని తమన్ సంగీత విభావరిని ఆస్వాదించారు. 
ఎన్టీఆర్ ట్రస్ట్ మేనేజింగ్ ట్రస్టీ నారా భువనేశ్వరి ఇటీవల మాట్లా డుతూ, సాధా-
రణంగా చంద్రబాబు ఖర్చులకు తానే డబ్బులు ఇస్తుంటానని, కానీ ఈ కార్యక్ర -
మం కోసం చంద్రబాబు తన సొంత ఖాతాలోంచి డబ్బు తీసి టికెట్ కొన్నారని 
వెల్లడించారు. చంద్రబాబు ఒక టేబుల్ బుక్ చేసుకున్నారని తెలిపారు. 
కాగా, కూటమి ప్రభుత్వ పెద్దలు ఒకే టేబుల్ వద్ద కూర్చున్న దృశ్యాలతో కూడిన 
వీడియోలు సామాజిక మాధ్యమాల్లో  వైరల్ అవుతున్నాయి.

ఘ‌నంగా  సిర్నా సువర్ణ జన్మదిన వేడుక‌లు 

విశ్వంభ‌ర‌, హైద‌రాబాద్ : భారతీయ జీవిత బీమా సంస్థలో చీఫ్ లైఫ్ ఇన్సూరెన్స్ 
అడవ్ైజర్ గా అత్యున్నత స్థా యిలో సేవలందిస్తూ, తన పాలసీదారుల జన్మదినో-
త్సవాలను ప్రత్యేకంగా జరుపుకోవడం అలవాటుగా చేసుకున్న కౌటికె విఠల్, 
శ‌నివారం  తన విలువైన పాలసీదారులు ఆర్ఎస్ బ్రదర్స్ , సౌత్ ఇండియా 
షాపింగ్ మాల్ యజమానురాలు సిర్నా సువర్ణ జన్మదినాన్ని పురస్కరించుకొ-
ని వెయ్యిమంది తో సహపంక్తి భోజనాలు ఏర్పాటు చేశారు.సికింద్రాబాద్‌లోని 
గాంధీ ఆసుపత్రి వద్ద ఏర్పాటుచేసిన ఈ భోజన కార్యక్రమంలో వెయ్యిమందికి 
పైగా భోజనం అందించి, వారు అందించిన దీవెనలు సిర్నా సువర్ణ లభించాలని 
కౌటికె విఠల్ ఆకాంక్షించారు. జన్మదినోత్సవాన్ని ఇతరులతో కలిసి భోజనం 
పంచుకునే విధంగా జరుపుకోవడం ద్వారా, పాలసీదారులకు శతాయుష్షు  
కలగాలని ఆయన పేర్కొన్నారు.ఈ కార్యక్రమంలో ముఖ్య అతిథిగా ప్రపంచ 
ఆర్యవైశ్య మహాసభ గ్లో బల్ అధ్యక్షులు టంగుటూరి రామకృష్ణ  పాల్గొ న్నారు. 
ఈ సందర్భంగా మాట్లా డుతూ, "ఈరోజుల్లో  ఆకలితో గడిపే ఎంతో మంది 
ఉన్నారు, అలాంటి వారికి భోజనం అందించడంతో మానవత్వం చాటుతున్నా-
రు. ఇప్పటివరకు 6000 మందికి పైగా భోజనం ఏర్పాటు చేయడం విశేషం. 
కౌటికె విఠల్ చేస్తున్న ఈ మహోన్నత కార్యక్రమం నిరంతరంగా కొనసాగాలని 
భగవంతుడు ఆయురారోగ్య ఐశ్వర్యాలను ప్రసాదించాలని కోరుకుంటున్నాను" 
అని పేర్కొన్నారు.ఈ కార్యక్రమానికి ఆర్ఎస్ బ్రదర్స్ సౌత్ ఇండియా షాపింగ్ 
మాల్ యజమానులు రాజమౌళి, సిర్నా సువర్ణ, వారి కుమార్తె లలిత, ముఖ్య 
అతిథిగా టంగుటూరి రామకృష్ణ , నిజామాబాద్ నుండి ప్రత్యేకంగా కౌటికె 
శంకర్, అలాగే కౌటికె ఆదిత్య మరియు ప్రపంచ ఆర్యవైశ్య మహాసభ ఇతర 
నాయకులు హాజరయ్యారు.ఈ కార్యక్రమాన్ని విజయవంతంగా నిర్వహించిన 
కౌటికె విఠల్కి పలువురు అభినందనలు తెలిపారు.

అప్పులు చేస్తే తప్ప 
సంక్షేమ పథకాలు సాగేలా లేవు

సేంద్రియ వ్యవసాయానికి పెద్ద ఎత్తు న ప్రోత్సాహం
నెల్లూ రు పర్యటనలో సిఎం చంద్రబాబు

నెల్లూ రు : అప్పులు చేస్తేనే సంక్షేమ పథకాలు అమలు చేసే పరిస్థితి వచ్చిందని  
సీఎం నారా చంద్రబాబు నాయుడు అన్నారు.. నెల్లూ రు జిల్లా  కందుకూరులో 
మాట్లా డిన ఆయన.. రాష్ట్రం అప్పుల్లో  కూరుకుపోయింది.. అప్పులు చేస్తేనే కానీ 
సంక్షేమ పథకాలు అమలు చేసే పరిస్థితి లేదని ఆవేదన వ్యక్తం చేశారు.. ఒకప్పు-
డు వ్యవసాయానికి పంజాబ్‌‌ ఎంతో ప్రసిద్ధి చెందింది.. పురుగుమందులు విచ్చ-
లవిడిగా వాడడం వల్ల అక్కడ ప్రజలు అనారోగ్యం పాలవుతున్నారని ఆవేదన 
చెందారు. చాలా మంది క్యాన్సర్‌‌ బారిన పడుతున్నారు.. రాబోయే రోజుల్లో  క్యా -
న్సర్‌‌ విస్తృతం కానుంది.. ఇప్పటి నుంచే ప్రజలు అప్రమత్తం కావాలని హెచ్చరిం -
చారు. ఎరువులు వేయకుండా పాత పద్ధతిలో వ్యవసాయం చేసే విధానాలను 
ప్రోత్సహిస్తున్నారు.

వల్లభనేని వంశీ అరెస్ట్ పై 
మంత్రి నారా లోకేశ్ స్పందన

అమరావతి: ఎస్సీ యువకుడిని కిడ్నాప్‌ చేసినందుకే వల్లభనేని వంశీ జైలుకె -
ళ్లా రని మంత్రి లోకేశ్‌ అన్నారు. ఈ కేసులో అన్ని వాస్తవాలు బయటకు వస్తా-
యన్న ఆయన.. చట్టపరంగా అన్ని చర్యలు తీసుకుంటామన్నారు. తప్పు చేసిన 
వైకాపా నేతలు, అధికారులను చట్టపరంగా శిక్షిస్తామని యువగళంలో రెడ్‌ 
బుక్‌ చూపించి చెప్పామన్నారు. తెలుగుదేశం నాయకుల్ని గత ఐదేళ్లలో చట్టా లు 
ఉల్లంఘించి ఇబ్బందిపెట్టిన వారిపట్ల రెడ్‌ బుక్‌ అమలవుతుందని తెలిపారు. 
2019-24 మధ్య సాగిన అరాచకపాలన ప్రజలందరికీ తెలుసన్నారు. ప్రజా -
సమస్యలపై పోరాడుతుంటే అడుగడుగునా ఇబ్బందులు పెట్టి.. చంద్రబాబు 
బయటకు రాకుండా ఇంటి గేటుకు తాళ్లు  కూడా కట్టా రని గుర్తు చేశారు. ప్రె -
స్‌మీట్‌లు పెట్టి ప్రభుత్వ అక్రమాలను నిలదీస్తే.. అక్రమ కేసులు పెట్టడం, పార్టీ 
కార్యాలయాలపై దాడులు చేశారని నారా లోకేశ్‌ దుయ్యబట్టా రు.

ఎస్ఆర్ఎల్ కంపెనీకి చెందిన 
ఆస్తు లు ఈడీ స్వాధీనం

విశ్వంభ‌ర‌, హైద‌రాబాద్ : మనీలాండరింగ్ కేసుకు సంబంధించి శీతల్ రిఫై -
నరీస్ లిమిటెడ్ (ఎస్ఆర్ఎల్ )కు చెందిన రూ 31.71కోట్ల విలువైన ఆస్తులను 
స్టేట్ బ్యాంక్ ఆఫ్ ఇండియాకు తిరిగి అందజేసినట్టు  హైదరాబాద్ జోనల్ కార్యా -
లయం ఈడి అధికారులు తెలియజేశారు. హైదరాబాద్ మెట్రో పాలిటన్ కోర్టు  
ఉత్తర్వులు మేరకు.. ఆ మొత్తాన్ని ఎస్బీఐకి విడుదల చేసినట్టు  ఈడీ శనివారం 
ప్రకటించింది. ఎస్ ఆర్ ఎల్ సంస్థ ఎస్బిఐ, పి ఎన్ బీ బ్యాంకుల నుంచి రుణ 
సౌకర్యాలను పొందినట్లు  ఈడి గుర్తించింది. బ్యాంకుల నుంచి 21 మోసపూరిత 
క్రెడిట్ లెటర్లను పొందినట్లు  విచారణలో గుర్తించినట్లు  తెలిపింది. బ్యాంకుల 
నుంచి తీసుకున్న క్రెడిట్లను కుటుంబ సభ్యుల ఖాతాలోకి, కొంత నగదు 
రూపంలో మళ్లింపులు జరిగినట్లు  తెలిపింది. ఎస్ ఆర్ ఎల్ సంస్థ చర్యల వల్ల 
ఎస్బిఐ కి రూ. 136.28 కోట్లు  పిఎన్బికి రూ.53.82కోట్లు  నష్టం వాటినట్లు  
తెలిపింది. 2016 నుంచి 2022 మధ్యకాలంలో ఎస్ ఆర్ ఎల్ సంస్థ కు చెందిన 
రూ.52.77 కోట్లు  అటాచ్మెంట్ చేసినట్లు  ఈడీ తెలిపింది. ఈడి అటాచ్మెంట్ 
చేసిన ఆస్తులను ఎస్బిఐ కి జమ చేసినట్లు  ఈడీ తెలిపింది.

ఎన్టీఆర్ ట్రస్ట్‌ కు పవన్ కల్యాణ్ విరాళం
అమ‌రావ‌తి : విజయవా-
డలో ఎన్టీఆర్ ట్రస్ట్ నిర్వ-
హించిన భారీ మ్యూజిక-
ల్ నైట్ కు ఏపీ డిప్యూటీ 
సీఎం పవన్ కల్యాణ్ 
కూడా హాజరయ్యారు. ఈ 
సందర్భంగా ఆయన ఎన్టీ-
ఆర్ ట్రస్ట్ కు రూ.50 లక్షల 
భారీ విరాళం ప్రకటించారు. ఈవెంట్ లో ఆయన ప్రసంగించారు. 
"ఈ కార్యక్రమానికి హాజరయ్యేందుకు టికెట్ కొనాలని నాఇ సిబ్బందికి 
చెప్పాను. ఈ విషయం తెలిసి నారా భువనేశ్వరి గారు... టికెట్ ఎందుకండీ... 
మీరు కార్యక్రమానికి రండి చాలు అన్నారు. కానీ నాకు టికెట్ కొనకుండా 
రావడం గిల్టీగా అనిపిస్తోంది. అందుకే నా వంతుగా తలసేమియా బాధితుల 
సహాయార్థం ఎన్టీఆర్ ట్రస్ట్ కు రూ.50 లక్షల విరాళం ప్రకటిస్తున్నాను. నా దగ్గరి -
కి కూడా కొందరు బాధితులు వస్తుంటారు. అలాంటి వారికి సాయం చేయాలని 
ముఖ్యమంత్రి చంద్రబాబు గారి కార్యాలయానికి లేఖ రాస్తే ఆయన స్పందన 
అద్భుతంగా ఉంటుంది. ఎంత సేపూ పనేనా... సహాయంలోనూ వినోదం పొంద-
వచ్చని ఈ మ్యూజికల్ నైట్ ద్వారా నిరూపించారు. ఈ కార్యక్రమానికి సంగీతం 
అందిస్తున్న మ్యూజిక్ డైరెక్టర్ తమన్ కు అభినందనలు. 
ఇక, నారా భువనేశ్వరి గారంటే నాకు అమితమైన గౌరవం. ఆమె ఎంత దృఢ-
సంకల్పం ఉన్న వ్యక్తో నాకు తెలుసు. కష్టనష్టా ల్లో  ఆమె వెనుకంజ వేయకుండా 
నిలిచిన తీరు స్ఫూర్తిదాయకం. బాలకృష్ణ గారి గురించి చెప్పాలంటే... ఆయనను 
ఎప్పుడు కలిసినా సర్ అని పిలవాలనిపిస్తుంది. కానీ ఆయన మాత్రం బాలయ్య 
అని పిలువు అంటుంటారు. బాలకృష్ణ గారి వ్యక్తిత్వం చాలా ప్రత్యేకం... ఆయన 
ఎవరినీ లెక్క చేసే మనిషి కాదు. తాను అనుకున్న దానిపై గట్టిగా నిలబడతారు. 
తన నటనతో తరతరాలుగా ప్రేక్షకులను అలరిస్తున్నారు. అటు సినిమాలు, ఇటు 
సేవలు... అందుకే ఆయనకు కేంద్రం పద్మభూషణ్ ప్రకటించింది" అని పవన్ 
కల్యాణ్ వివరించారు.

విశ్వంభ‌ర‌, హైద‌రాబాద్ : సిపిఐ అగ్రనాయకులు, మాజీ 
ఎంపి బొమ్మగాని ధర్మబిక్షం సమ సమాజమే లక్ష్యంగా, 
అణగారిన వర్గా ల్లో  చైతన్యం రగిలించిన అవిశ్రాంత 
పోరాట యోధులు అని పలువురు సిపిఐ నాయకులు 
కొనియాడారు. సిపిఐ రాష్ట్ర సమితి ఆధ్వర్యంలో హైదరా-
బాద్ సిపిఐ రాష్ట్ర కార్యాలయం మగ్ధూం భవన్ శనివారం 
తెలంగాణ రైతాంగ సాయుధ పోరాట యోధులు, సిపిఐ 
నాయకులు మాజీ ఎంపి బొమ్మగాని ధర్మభిక్షం 103వ 
జయంతి వేడుకలను ఘనంగా నిర్వహించారు. సిపిఐ 
రాష్ట్ర కార్యవర్గ సభ్యులు , తెలంగాణ రాష్ట్ర గీతపనివారాల 
సంఘం రాష్ట్ర అధ్యక్షులు బొమ్మగాని ప్రభాకర్ అధ్యక్ష -
తన జరిగిన ఈ కార్యక్రమంలో సిపిఐ రాష్ట్ర కార్యదర్శి, 
ఎంఎల్ఎ  కూనంనేని సాంబశివ రావు, సిపిఐ జాతీయ 
కార్యవర్గ సభ్యులు చాడ వెంకట రెడ్డి, పశ్యపద్మ, సిపిఐ 
రాష్ట్ర సహాయ కార్యదర్శి తకెళ్లపల్లి శ్రీనివాసరావు, సిపిఐ 
రాష్ట్ర కార్యవర్గ సభ్యులు మర్రి వెంకటస్వామి, ఐప్సో 
రాష్ట్ర సమన్వయ ప్రధాన కార్యదర్శి కెవిఎల్, తెలంగాణ 
రాష్ట్ర గీత పని వారాల సంఘం రాష్ట్ర ప్రధాన కార్యదర్శి 
డి.జి.సాయిలుగౌడ్, రాష్ట్ర సమన్వయ అధ్యక్షులు నాగ 
భూషణం, మహిళా సమాఖ్య రాష్ట్ర అధ్యక్షురాలు సృజన, 
ఎస్ రాష్ట్ర అధ్యక్షులు పర్వత్ ప్రధాన కార్యదర్శి సదానంద్ 
హాజరయ్యరు. ఈ సందర్భంగా కూనంనేని సాంబశివ 
రావు మాట్లా డుతూ ధర్మబిక్షం అంటేనే మిలిటెంట్ 
ఉద్యమాలకు పెట్టింది పేరని, తెలంగాణ రైతాంగ 
సాయుధ పోరాటంలో ఆయన కీలక భూమిక పోషించిన 

ధీర కమ్యూనిస్టు  అని కొనియాడారు. కులాల పేరుతో 
కాకుండా చేతి వృత్తిదారులైన బిసి, ఎస్సి అణగారిన వర్గా -
లలో చైతన్యం రగిలించి వారి అభ్యున్నతికి బాసటగా 
నిలిచారని చెప్పారు. 
సూర్యపేట కేంద్రంగా ఆనాడే హాస్టళ్లను తెరిచి అనేక 
మందికి చదువుకునేందుకు అవకాశం కల్పించారని, 
ఆయన శిష్యులే అన్ని రాజకీయ పార్టీల్లో  ప్రస్తుతం కీలక 
నేతలుగా ఉన్నారని తెలిపారు. చాడ వెంకటరెడ్డి మాట్లా -
డుతూ ధర్మబిక్షం వ్యక్తి కాదని ఒక  సంస్థ అని అన్నారు. 
ధర్మబిక్షం ఎంపిగా, ఎంఎల్ఎగా ప్రజా నేతగా ఎంత 
ఎత్తుకు ఎదిగిన ఒదిగే ఉన్నారని, ఆయన తాడిత,పీడిత 

ప్రజల కోసం చేసిన సేవలు ఎనలేనివని కొనియాడారు.
పశ్యపద్మ మాట్లా డుతూ ధర్మబిక్షం తన జీవితాంతం పేద 
ప్రజల అభ్యున్నతి కోసం పాటుపడిన గొప్ప నాయకుడని 
నివాళ్లు  అర్పించారు. తక్కెళ్లపల్లి శ్రీనివాస రావు మాట్లా -
డుతూ కమ్యూనిస్టు  పార్టీ మహానాయకులు ధర్మబిక్షం 
ఆశయాలను కొనసాగించడమే లక్ష్్యంగా తాము 
ముందుకు సాగుతామని, దానిని సాధించడమే ఆయనకు 
తాము ఇచ్చే నివాళ్లి అని అన్నారు. మర్రి వెంకట స్వామి 
మాట్లా డుతూ ఓ రాజకీయ నాయకుడు అంటే ఏలా 
ఉండాలో విలువలను నేర్పిన నాయకుడు ధర్మబిక్షం అని 
అన్నారు. సాయిల్ గౌడ్ మాట్లా డుతూ గీత పనివారాల 

కోసం అవిశ్రాంత పోరాటాలను నిర్వహించి, వారికి 
అనేక హక్కులను సమకూర్చిపెట్టిన గొప్ప నాయకులు 
ధర్మబిక్ష అని కొనియాడారు.సృజనా మాట్లా డుతూ ఉద్య -
మాలకు నిలువుట్టద్దం ధర్మభిక్షం అని ఆయన చూపిన 
పోరాట మార్గంలో పయాణించడమే కమ్యూనిస్టు  పార్టీ 
నాయకులుగా తమ కర్తవ్యం అని అన్నారు. ఈ కార్యక్ర -
మంలో సిపిఐ వికారాబాద్ జిల్లా  కార్యదర్శి విజయలక్ష్మి 
పండిత్, దళిత హక్కుల పోరాట సమితి జాతీయ కార్య-
దర్శి మారుపాక అనిల్ ,ఆర్ మాజీ ఎగ్జిక్యుటివ్ డైరెక్టర్ 
బి.వేణు, ఇసిఐఎల్ ఆఫీసర్స్ అసోసియేషన్ మాజీ అధ్య-
క్షులు విష్ణుమూర్తి  తదితరులు పాల్గొ న్నారు.

అణగారిన వర్గా ల్లో  చైతన్యం రగిలించిన నాయ‌కుడు
అవిశ్రాంత పోరాట యోధులు బొమ్మగాని ధర్మబిక్షం

ముగింపు దశకు కుంభమేళా.. 
యూపీ ప్రభుత్వానికి అఖిలేశ్‌ యాదవ్ విజ్ఞప్తి

ప్ర‌యాగ్‌రాజ్ : ప్రయాగ్‌రాజ్‌లో జరుగుతోన్న మహా -
కుంభమేళాకు భక్తులు పోటెత్తుతున్నారు. ఇప్పటికే 
50 కోట్లమందికి పైగా గంగానదిలో పుణ్యస్నానమా -
చరించినట్లు  ఉత్తర్‌ప్రదేశ్‌ ప్రభుత్వం వెల్లడించింది. 
ఇంకో పదకొండు రోజుల్లో  ఈ ఆధ్యాత్మిక కార్యక్ర -
మం ముగియనుండగా.. భక్తుల తాకిడిలో మాత్రం 
ఏ మార్పూ లేదు. ఇందులో పాల్గొనేం దుకు వస్తున్న 
వారితో రోడ్లు  కిక్కిరిసిపోతున్నాయి. రైళ్లు  కిటకిటలా-
డుతున్నాయి. ఇటీవల రికార్డు  స్థా యిలో 350 కి.మీ. 
మేర వాహనాలు బారులు తీరిన విషయం తెలిసిందే. 
జనాలు భారీగా రావడంతో ప్రయాగ్‌రాజ్‌ సంగమ్‌ 
రైల్వేస్టేషన్‌ను మూసివేయాల్సిన పరిస్థితి ఎదురైంది. 
ఈ నేపథ్యంలో సమాజ్‌వాదీ పార్టీ అధినేత అఖిలేశ్ 
యాదవ్ ఉత్తర్‌ప్రదేశ్‌ ప్రభుత్వానికి ఓ విజ్ఞప్తి చేశారు.
‘‘గతంలో కుంభమేళాను 75 రోజులు నిర్వహించిన 
సందర్భాలున్నాయి. కానీ ఇప్పుడు ఆ గడువు తక్కువ -
గా ఉంది. ప్రస్తుతం ప్రతి ఒక్కరు మహాకుంభమేళాకు 
వెళ్లా లని అనుకుంటున్నారు. కానీ వెళ్లలేకపోతున్నా-
రు. ప్రభుత్వం ఈ గడువు పెంచాలి’’ అని యాదవ్‌ 
సూచించారు. ప్రతి 12 ఏళ్లకు ఓసారి నిర్వహించే 
ఈ మహా కుంభమేళా జనవరి 13న మొదలు కాగా.. 
ఫిబ్రవరి 26 వరకు కొనసాగనుంది. మొత్తం 40 

నుంచి 45 కోట్ల మంది రావచ్చని తొలుత అంచనా 
వేశారు. కానీ, అంచనాలకు మించి భక్తులు ప్రయా -
గ్‌రాజ్‌కు వస్తున్నారు. ప్రపంచం నలుమూలల 
నుంచి నిత్యం సరాసరి కోటిన్నర మంది వస్తుండటం 
గమనారహ్ం. జనవరి 29న మౌని అమావాస్య రోజే 
దాదాపు 8 కోట్ల మంది ప్రయాగ్‌రాజ్‌కు వచ్చినట్లు  

యూపీ ప్రభుత్వం పేర్కొంది. భక్తుల సంఖ్య 50 కోట్లు  
దాటడంపై స్పందించిన యూపీ ప్రభుత్వం.. భారత్‌, 
చైనా మినహా అన్ని దేశాల జనాభాను ఈ సంఖ్య దాటే-
సిందని పేర్కొంది. ఇక్కడ స్నానాలు చేసిన వారి సంఖ్య 
అమెరికా, రష్యా, ఇండోనేసియా, బ్రెజిల్‌, పాకిస్థా న్‌, 
బంగ్లా దేశ్‌ దేశాల జనాభా కంటే ఎక్కువని తెలిపింది.

పోలయ్య కవి కూకట్ల పల్లికి సాహితీ సత్కారం

విశ్వంభ‌ర‌, హైద‌రాబాద్ : హైదరాబాద్ కళాభారతి సిటీ కల్చరల్ సెంటర్లో  నిన్న సాయంత్రం 
విమల సాహితీ సమితి  వ్యవస్థా పకులు డాక్టర్ జల్ది విద్యాధర్ ఆధ్వర్యంలో... ఇన్కమ్ టాక్స్ ప్రి -
న్సిపల్ చీఫ్ కమిషనర్ ఎం నరసింహ అధ్యక్షతన కళా రత్న బిక్కికృష్ణ వ్రాసిన వాన వెలిశాక... 
కార్మిక నది... కాలం నది ఒడ్డు న... ప్రకృతి పర్యావరణం... పుస్తకాల సమీక్ష సమావేశం అద్భు -
తంగా జరిగింది.ఈ సమీక్షా సభలో డాక్టర్ కోయి కోటేశ్వరరావు, డాక్టర్ బీరం సుందర్రావు, 
శ్రీనివాస్ గౌడ్, మంజుల సూర్య, కులకర్ణి, నాళేశ్వరం శంకరం
బిక్కిక్రిష్ణ నాలుగు పుస్తకాలను అద్భుతంగా సమీక్షించారు.
బిక్కికృష్ణ వ్రాసిన ప్రతి పుస్తకం..ఒక పెద్ద బాలశిక్షని, కవులకు ఒక కల్పవృక్షమని, ఒక పరి -
మళించే పూలవనమని, విద్యార్థు లకు ఒక పాఠ్య పుస్తకమని, వారి కవిత్వం ఒక గంగా ప్రవా-
హమని, ఈతరం కవులకు బిక్కికృష్ణ ఒక వరమని, వారు ప్రవహించే ఒక జీవనదియని"ఈ 
తరం మహాకవి" బిక్కికృష్ణ అంటూ 
అందరూ ప్రశంసల పూలవర్షం కురిపించారు...సభ ప్రారంభంలో డాక్టర్ రాధా కుసుమ 
సమన్వయకర్తగా ఏర్పాటు చేసిన కవి సమ్మేళనంలో పాల్గొ ని  పోలయ్య కవి కూకట్లపల్లి...
గురుదేవులు బిక్కీకృష్ణపై 
ఒక కమ్మని కవితను చదివి వినిపించారు. తదనంతరం ఎం నరసింహప్ప, కళారత్న డా. 
బిక్కీకృష్ణ...డా. జల్ది విద్యాధరరావు, నాళేశ్వరం శంకరం చేతుల మీదుగా పోలయ్య కవికిఘ-
నసన్మానం జరిగింది. కవి కూకట్లపల్లి  అందరికీ కృతజ్ఞతలు తెలియజేశారు.

పులివెందుల ఎమ్మెల్యే జగన్ 
చాలా బాధపడుతున్నారు: అనిత

విశ్వంభ‌ర‌, అమ‌రావ‌తి : వైసీపీ నేత వల్లభనేని వంశీ అరెస్ట్ విషయంలో ఆ 
పార్టీ అధినేత జగన్ చేసిన వ్యాఖ్యలను రాష్ట్ర హోం మంత్రి అనిత తప్పుబ-
ట్టా రు. ముఖ్యమంత్రిని తిడితే బీపీ పెరిగి దాడి చేశారంటూ అధికారంలో 
ఉన్నప్పుడు చెప్పిన జగన్... ఇప్పుడు వంశీ అరెస్ట్ పై నీతి కబుర్లు  చెప్పడం 
హాస్యాస్పదంగా ఉందని అన్నారు. 
దళితుడిని వంశీ భయపెట్టి కిడ్నాప్ చేయించారని అనిత చెప్పారు. డీజీపీ 
కార్యాలయం పక్కనే ఉన్న టీడీపీ ఆఫీసుపై దాడి జరిగితే కనీసం రక్షణ 
కల్పించలేదని విమర్శించారు. అన్ని ఆధారాలతోనే వంశీని అరెస్ట్ చేసి 
జైలుకు పంపించారని తెలిపారు. ఈ విషయంలో పులివెందుల ఎమ్మెల్యే 
జగన్ చాలా బాధపడుతున్నారని అన్నారు. 
గత ఐదేళ్లు  టీడీపీ నేతలపై లెక్కలేనన్ని తప్పుడు కేసులు పెట్టా రని... తాము 
కక్ష తీర్చుకోవాలంటే ఇన్ని నెలల సమయం తీసుకోవాల్సిన అవసరం 
లేదని అనిత స్పష్టం చేశారు. నిందితులకు శిక్ష పడే విషయంలో కాలయా -
పన జరుగుతోందని చెప్పారు. ఎవిడెన్స్ సేకరించే విషయంలో అలర్ట్ గా 
ఉండాలని అన్నారు. పోలీసులు న్యాయవ్యవస్థకు గౌరవం ఇవ్వాలంటే... 
పోలీసులకు కూడా న్యాయవాదులు అంతే గౌరవం ఇవ్వాలని... అప్పుడే 
న్యాయం త్వరగా జరుగుతుందని చెప్పారు.


